
ХРОНІКА ВЫЗВАЛЕННЯ НАСЕЛЕНЫХ ПУНКТАЎ ВІЦЕБСКАЙ ВОБЛАСЦІ 

 

Лёзна 

 

Тып населенага пункта  гарадскі пасёлак 

Раён вобласці   Лёзненскі раён 

Год вызвалення   1943 

Месяц вызвалення   кастрычнік 

Чысло месяца   8 

 

Гарадскі пасёлак Лёзна быў акупіраваны 17 ліпеня 1941 г. За час акупацыі ў Лёзна і раёне 

было знішчана каля 3000 чалавек. У 1943 г. фашысты пасёлак ператварылі ў добра ўмацаваны пункт 

абароны з разгалінаванай сеткай траншэй і акопаў, дзотаў і бліндажоў. 

Вызвалены 8 кастрычніка 1943 г. воінамі 134-й і 158-й стралковай дывізіі 84-га стралковага 

корпуса, 4-й знішчальнай процітанкавай артылерыйскай брыгады 39-й арміі, 47-й механізаванай 

брыгады, 28-й гвардзейскай танкавай брыгады і 1820-га самаходнага артылерыйскага палкарухомай 

механізаванай групы Калінінскага фронту ў ходзе наступлення на віцебскім напрамку.  

Часці Чырвонай Арміі спрабавалі ўзяць гарпасёлак з ходу, але не атрымалася. 

Камандаванне 47-й механізаванай брыгады прыняло рашэнне абысці райцэнтр з поўначы і, 

пераадолеўшы забалочаную мясцовасць, разам з 28-й танкавай брыгадай нанесці сакрушальны 

ўдар па праціўніку. 

Раніцай 8 кастрычніка пачалося наступленне. Нечаканае паяўленне танкаў ашаламіла 

фашыстаў. Яны кідалі тэхніку, зброю, многія здаваліся ў палон. Савецкія пехацінцы на працягу трох 

дзён (6–8 кастрычніка), штурмуючы кожны дом і кожную агнявую кропку, ва ўзаемадзеянні з 

танкістамі выбілі ворага з пасёлка і чыгуначнай станцыі. 

Наступленне вялося і па іншых напрамках. Абарона ворага была зломлена. Але цяжкія баі 

за гарпасёлак працягваліся да 10 кастрычніка. 

Загадам Вярхоўнага Галоўнакамандуючага ганаровыя найменні «Лёзненскіх» атрымалі 

5 злучэнняў і часцей Калінінскага фронту, якія асабліва вызначыліся: 158-я стралковая дывізія,             

28-я гвардзейская танкавая брыгада, 4-я знішчальная процітанкавая артылерыйская брыгада, 472-і 

гаўбічны артылерыйскі полк, 114-ы матарызаваны інжынерны батальён. 

 

ЛІТАРАТУРА 

1. Бараноўскі, А. Першым было Лёзна / А. Бараноўскі // Віцебскі рабочы. – 1993. – 9 кастр. – С. 

3.  

2. Бондарава, А. У кастрычніку 1943-га / А. Бондарава // Сцяг Перамогі (Лёзна). – 2013. – 10 

кастр. – С. 4. 

3. Камінскі, М. І. Лёзна / М. І. Камінскі // Беларусь у Вялікай Айчыннай вайне, 1941–1945 : 

энцыклапедыя / рэдкал.: І. П. Шамякін [і інш.]. – Мінск : БелСЭ імя П. Броўкі, 1990. – С. 301–302. 

4. Командир полка // Освобождение Белоруссии: люди, подвиги / Н. М. Акалович. – Минск : 

Наука и техника, 1985. – С. 9–22. 



5. Памяць: гісторыка-дакументальная хроніка Лёзненскага раёна / рэдкал.: І. П. Шамякін           

[і інш.] ; маст. А. М. Хількевіч – Мінск : БелЭн, 1992. – С. 167–180. 

6. Решение подполковника Томилина / подгот. С. Залесская // Белорусская нива. – 2005. – 

23 июля. – С. 12.  

7. Тихомирова, Н. Почётное наименование – «Лиозненская» / Н. Тихомирова // Сцяг 

Перамогі (Лёзна). – 2010. – 8 кастр. – С. 3. 


